[bookmark: _GoBack]Монгол Улсын Их Хурлын тав дахь удаагийн сонгуулийн анхдугаар чуулганы 2008 оны 8 дугаар сарын 18-ны єдєр (Даваа гараг)-ийн нэгдсэн хуралдаан 15 цаг 30 минутад УИХ-ын чуулганы нэгдсэн хуралдааны танхимд эхлэв.
 
                Монгол Улсын Ерєнхийлєгч Намбарын Энхбаяр анхдугаар чуулганы хуралдааныг даргалав. 
 
                Анхдугаар чуулганы нэгдсэн хуралдаанд ирвэл зохих 66 гишїїнээс нийт 43 гишїїн ирж, 65.1 хувийн ирцтэй байв. Їїнд:
 
                Тасалсан: Н.Алтанхуяг, Р.Амаржаргал, Н.Батбаяр, Я.Батсуурь, Х.Баттулга, Г.Батхїї, Г.Баярсайхан, Ц.Баярсайхан, С.Баярцогт, Л.Болд, Л.Гансїх, Л.Гантємєр, Д.Ганхуяг, Р.Гончигдорж, Л.Гїндалай, Д.Зоригт, Д.Кёкїшюзан Батбаяр, С.Ламбаа, Д.Одхїї, Ч.Сайханбилэг, Ц.Сэдванчиг, Ц.Элбэгдорж, З.Энхболд;
 
                УИХ-ын анхдугаар чуулганд Монгол Улсын Ерєнхийлєгч Н.Энхбаяр, Монгол Улсын Ерєнхий сайд С.Баяр, УИХ-ын Тамгын газрын Ерєнхий нарийн бичгийн дарга Д.Сандаг-Очир, Нэгдїгээр нарийн бичгийн дарга Ж.Нарантуяа, Хэвлэл мэдээллийн албаны дарга Ж.Нэргїй нар байлцав. 
 
                Чуулганы танхимд МАХН-ын 39 гишїїнээс гадна Ардчилсан намын  гишїїн Э.Бат-Їїл, Б.Батбаяр, Иргэний Зориг намын дарга С.Оюун, бие даагч З.Алтай нар ирсэн байв. 
 
                Анхдугаар чуулганы нэгдсэн хуралдааны танхимын голд Тєрийн далбааг хїндэтгэлтэйгээр байрлуулж тїїний дэргэд  хїндэт харуул зогссон байв. Мєн УИХ-ын гишїїний тангаргийн хуудсанд гарын їсэг зурах ширээг сандлын хамт байрлуулсан байлаа.
 
                Монгол Улсын Ерєнхийлєгч Н.Энхбаяр хуралдааныг нээж товч їг хэлэв. Тэрээр “Би Монгол Улсын Ерєнхийлєгчийн хувьд, хуралдаан даргалж байгаа хїний хувьд УИХ-ын анхдугаар чуулганы хуралдааныг 2008 оны 08 дугаар сарын 18-ны єдєр 15.00 цагт зарлан хуралдуулж, чуулганы хэвийн їйл ажиллагааг їргэлжлїїлэн, товлосон хугацаанд шинээр сонгогдсон гишїїдийг бїрэн байлгаж, тангараг єргєх нєхцєлийг бїрдїїлж єгєхийг хїссэн, шаардсан албан бичгийг УИХ-ын Тамгын газраар дамжуулан Ардчилсан намын дарга Ц.Элбэгдорж, МАХН-ын дарга С.Баяр, Иргэний Зориг намын дарга С.Оюун нарт явуулсанаас гадна гишїїнийхээ тїр їнэмлэхийг аваад байгаа гишїїдэд мєн шаардлага хїргїїлсэн байгаа” гэдгийг хэлэв. Анхдугаар чуулганы хуралдааны ирц хангалтгїй байсан учир хуралдаан даргалагч УИХ-ын Тамгын газрын Ерєнхий нарийн бичгийн дарга Д.Сандаг-Очироос албан бичигт ямар ямар хариу ирїїлснийг тодруулаад, танилцуулж єгєхийг тїїнээс хїсэв. 
 
                УИХ-ын Тамгын газрын Ерєнхий нарийн бичгийн дарга Д.Сандаг-Очир “МАХН-ын ерєнхий нарийн бичгийн дарга Ё.Отгонбаяраас УИХ-ын Тамгын газрын Ерєнхий нарийн бичгийн даргад  ирїїлсэн хариу бичигт “УИХ-д МАХН-аас нэр дэвшиж сонгогдсон гишїїдийг товлосон хугацаанд тангараг єргєх ажиллагаанд оролцуулж, чуулганы ажиллагааг хэвийн явуулахад бэлэн байна” гэдгээ илэрхийлсэн бол Ардчилсан нам “Сонгуулийн нэгдсэн дїн хуулийн дагуу Ерєнхийлєгчид єргєн баригдсан тохиолдолд УИХ-д шинээр сонгогдсон гишїїд тангараг єргєх ёслолд оролцоход бэлэн байна” гэсэн хариу бичгїїд ирїїлснийг уншиж танилцуулав.
 
                Хуралдаан даргалагч Иргэний Зориг намын даргаас намынхаа байр суурийг илэрхийлж, мэдээлэл єгєхийг хїсэв. 
 
                Иргэний Зориг намын дарга С.Оюун хэлэхдээ “Сонгуультай холбоотой асуудлууд шийдэгдэхгїй удаж байгаагаас чуулганы їйл ажиллагаа гацаанд ороод байна. Жишээлбэл, УИХ-ын сонгуулийн 7 дугаар тойргийн асуудлыг шийдвэрлэмээр байна” гэв. 
 
                УИХ-ын гишїїн Э.Бат-Їїл “Би ємнєх байр сууриа хадгалж тангаргаа єргєхєє илэрхийлж танхимд ирсэн. Шинээр сонгогдсон гишvvд тангараг єргєх эсэхийг намаас асуухгvй, зєвхєн гишvvд єєрсдєє мэдэх учраас Ардчилсан намын Гvйцэтгэх зєвлєлийн шийдвэрийг дагаагvй. Энэ удаад Ерєнхийлєгч намуудад албан тоот явуулснаараа парламентэд буруу жишиг тогтоож байна. Намуудын удирдлага биш гишvvдтэй нь ярилцаж зєвшилцєх шаардлагатай байсан” гэв. Харин Ерєнхийлєгч “Энэ гацааг їїсгэж байгаа нєхцєл байдал улс тєрийн намуудтай холбоотой байгаа учраас намуудын дарга нарт хандсан. Энэ нь хууль зєрчсєн їйлдэл биш. Шинээр сонгогдсон гишїїдэд нь ч хандсан. Надад vvнээс єєр арга алга. Хэрэв гишvvд хурал хаявал Ерєнхийлєгч яах ёстойг хуульд тодорхой заагаад єг. Тэгвэл би гишvvдийг оруулаад ирье. Намуудад, гишvvдэд хандахаас єєр арга байхгvй болохоор намайг буруутгах нь амархан байх. Гадаад улс орнуудад байдаг шиг цуглахгїй байгаа Их Хурлыг тараах эрх мэдэл, тийм хєшїїрэг Ерєнхийлєгчид алга. Тиймээс л ийм алхам хийхэд хїрч байна” гэв.
 
                УИХ-ын гишїїн Б.Батбаяр “Нэгэнт 66 хїний ирцтэйгээр анхдугаар хуралдаанаа эхлїїлчихсэн. Одоо анхдугаар хуралдаан їргэлжилж байгаа болохоор энэ ирцээрээ тангарагаа єргєе. Анхдугаар чуулганыг vргэлжлvvлэх хvсэлтэй байгаа гишvvд нь тангаргаа єргєх нь зvйтэй” гэсэн санал гаргаж байв. 
 
                 Хуралдааны ирц бvрдээгvй учраас тангараг єргєх ёслол хугацаагvйгээр хойшлов.
 
                Хуралдаан 16 цаг 05 минутад єндєрлєв.
 
                Тэмдэглэлтэй танилцсан:
                ТАМГЫН ГАЗРЫН ЕРЄНХИЙ 
                НАРИЙН БИЧГИЙН ДАРГА Д.САНДАГ-ОЧИР
 
                Тэмдэглэл хєтєлсєн: 
                ХУРАЛДААНЫ НАРИЙН 
                БИЧГИЙН ДАРГА Ц.АЛТАН-ОД
 
МОНГОЛ УЛСЫН ИХ ХУРЛЫН ТАВ ДАХЬ УДААГИЙН СОНГУУЛИЙН АНХДУГААР  ЧУУЛГАНЫ 2008 ОНЫ 8 ДУГААР САРЫН 18-НЫ ЄДЄР (ДАВАА ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГЇЙ ТЭМДЭГЛЭЛ
 
                Хуралдаан 15 цаг 30 минутад эхлэв.
 
                Н.Энхбаяр: - За ингээд энд хуран цугларсан УИХ-ын гишїїнээр сонгогдсон гишїїд та бїхний амар амгаланг айлтгая. Монгол Улсын Ерєнхий сайдын бас амар амгаланг айлтгая. 
 
                Урд ємнє бид УИХ-ын анхдугаар чуулганы хуралдааныг явуулах хэвийн нєхцєл байдлыг хангах талаар бишгїйдээ ярьсан байгаа. Тэр мэдээллийг энд дахин давтах хэрэггїй байх. Хамгийн сїїлд энд 8 сарын 14-ний єдєр хурал товлоод бид хуралдаж чадаагїй. Ирц бїрдээгїй. Тэрнээс хойш би Монгол Улсын Ерєнхийлєгчийн хувьд, хуралдаан даргалж байгаа хїний хувьд МАХН, Ардчилсан нам, Иргэний Зориг намын удирдлагууд болон шинээр сонгогдсон гишїїн болгонд хандаж. Єєрєєр хэлбэл намд нь ч, хувь гишїїнд нь ч хандаж єнєєдєр 8 сарын 18-ны єдєр 15.00 цагт УИХ-ын анхдугаар чуулганы хуралдааныг явуулах нєхцєлийг бїрдїїлж єгєхийг хїссэн, шаардсан бичгийг УИХ-ын Тамгын газраар дамжуулж явуулсан гэдгийг та бїхэндээ нэмж мэдээлье. Тэр зарчмаар ч гэсэн єнєєдєр энд хурлын танхимд орж ирсэн шинэ гишїїд, шинээр сонгогдсон гишїїд тэгж ойлгож орж ирсэн байх гэж ингэж бодож байна. 
 
                Тэгэхээр энэ бичиг явуулсан гэдгийг та бїхэн мэдэж байгаа. Энийг дахин дахин уншиж та бїхэнд тайлбарлаад хэрэггїй байх. Хариу, миний ойлгож байгаагаар хоёр бичиг ирсэн гэж Тамгын газрын Ерєнхий нарийн бичгийн дарга Д.Сандаг-Очир дарга надад танилцуулсан. Тэр хоёр бичгийг ямар ч байсан мэдээллийн журмаар Тамгын газрын Ерєнхий нарийн бичгийн дарга уншиж танилцуулах нь зїйтэй байх гэж ингэж бодож байна. Д.Сандаг-Очир даргыг сонсъё. 
 
                Д.Сандаг-Очир: - УИХ-ын Тамгын газраас 2008 оны 8 сарын 15-ны єдєр МАХН-ын дарга С.Баяр, Ардчилсан намын дарга Ц.Элбэгдорж, Иргэний Зориг намын дарга С.Оюун нарт шаардлага, бичиг хїргїїлсэн. 
 
                Їїнтэй холбогдуулаад МАХН-аас хариу ирснийг та бїгдэд уншиж танилцуулъя. МАХН 2008 оны 08 сарын 18-ны єдєр Монгол Улсын Их Хурлын Тамгын газрын Ерєнхий нарийн бичгийн даргад хариу тоотын хариу ирїїлсэн байна. 
 
                УИХ-ын анхдугаар чуулганы хуралдааныг їргэлжлїїлэх тухай таны 3/613 тоотыг авч танилцлаа. Намрын ургац хураалт, хадлан тариалан бэлтгэх, євлийн бэлтгэлийг хангах, їнийн єсєлттэй тэмцэх, малчдын бэлтгэсэн ноолуурыг худалдан авах, улсын тєсвийн тодотгол хийх зэрэг УИХ-ын шийдвэрт шаардагдсан олон тулгамдсан асуудал хуримтлагдсан єнєєгийн нєхцєлд УИХ-ын анхдугаар чуулганыг нэн даруй їргэлжлїїлж УИХ-ыг зохион байгуулан Засгийн газрыг шинээр эмхлэн байгуулах шаардлагатай байна гэж МАХН їзсээр ирсэн бєгєєд одоо ч ийм байр суурьтай байна. Иймээс УИХ-д МАХН-аас сонгогдсон гишїїдийг товлосон хугацаанд тангараг єргєх ажиллагаанд оролцуулж, чуулганыг ажиллагааг хэвийн явуулахад єєрєєс хамаарах алхмуудыг авахад МАХН бэлэн байна. 
 
                Монгол Улсын Ерєнхийлєгчєєс санал болгосны дагуу МАХН-ын Удирдах зєвлєлєєс томилогдсон ажлын хэсэг Ардчилсан намын ажлын хэсэгтэй уулзаж санал солилцсон болно. Ийнхїї санал солилцох нь УИХ-ын анхдугаар чуулганы їйл ажиллагаанд ямар нэгэн саад тотгор болох учиргїй гэж МАХН їзэж байгаа бєгєєд аливаа асуудлыг шинээр байгуулагдах УИХ-ын хїрээнд хэлэлцэн шийдвэрлэх бїрэн боломжтой юм. Иймээс 2008 оны 8 дугаар сарын 18-ны єдрийн 15.00 цагт їргэлжлэх анхдугаар чуулганы хуралдаанд УИХ-д МАХН-аас нэр дэвшиж сонгогдсон гишїїд оролцоно гэдгийг їїгээр уламжилж байна. 
 
                Ерєнхий нарийн бичгийн дарга С.Отгонбаяр гэсэн хариу бичиг байна. 
 
                Ардчилсан нам 2008 оны 8 сарын 18-ны єдєр. Монгол Улсын Ерєнхийлєгч Н.Энхбаяр танаа. Намын байр суурийг уламжлах тухай. Ардчилсан нам танд хандаж УИХ-ын нээлтийн чуулганд оролцох боломжийн талаарх байр суурийг удаа дараа илэрхийлсэн. 
 
                Ерєнхийлєгч та УИХ-ын танхимаас олон нийтэд хандаж парламентэд суудал авсан намууд хуралд оролцох эсэхээс бичгээр мэдэгдсэн їед хурал зарлана гэж хэлсэн. Гэтэл та єнєєдєр 15.00 цагаас дахин хурал зарлаж Монгол Улсын хууль тогтоомжийг зєрчихєд тулгарсан зєрлийг огоорч нэг талын байр сууринд илэрхий їйлчилсэн алхам дахин хийсэнд Ардчилсан нам харамсаж байна. Тэгээд ч Ардчилсан намаас МАХН-д хандаж зєвшилцлийн дэлгэрэнгїй хувилбарт гарын їсэг зурах санал тавьсан. МАХН-ын зїгээс тїїнд гарын їсэг зурах тодорхой алхам хийгдээгїй байна. Мєн УИХ-ыг Їндсэн хуульд заасанчлан 76 гишїїнтэйгээр байгуулах тухай Сонгуулийн ерєнхий хорооны албан ёсны шийдвэр танд ирээгїй байна. 
 
                Ерєнхийлєгч таны хэлсэнчлэн намуудаас байр сууриа албан ёсоор бичгээр илэрхийлж сонгуулийн нэгдсэн дїн хуулийн дагуу єргєн баригдсан тохиолдолд УИХ-ын хуралдаан зарлахаар болсон гэж бид ойлгож байгаа. Дээр тавигдсан нєхцєлїїд бий болсон тохиолдолд Ардчилсан намаас УИХ-д шинээр сонгогдсон тїр їнэмлэхээ авсан гишїїд тангараг єргєх ёслолд оролцоход бэлэн байгааг танд дахин уламжилж байна. 
 
                Ерєнхий нарийн бичгийн дарга Дорлигжав гэсэн ийм хариу ирїїлсэн байна. 
 
                За Ардчилсан намын гишїїдэд албан бичиг хїргїїлсэн. Утсаар бас давхар Тамгын газраас мэдэгдсэн. Мэдээлэл дууслаа. 
 
                Н.Энхбаяр: - Их Хурлын гишїїд гэсэн їг тийм ээ. Бид энд ярьснаар намуудад хандахын хажуугаар гол нь Их Хурлын гишїїдэд єєрсдєд нь хандаачээ гэсэн ийм асуудал яригдсан. Тэрийг ч гэсэн бид хэрэгжїїлж, аль аль руу нь хандах ийм зарчим баримталж хандсан байгаа. 
 
                За байдал ийм байна. Одоо тэгээд ойлгомжгїй л байдал їїснэ л дээ. Аль алинд нь бичиг явсан гэдгийг бол сая єєрєє мэдээлэл авсан байх. За С.Оюун дарга тэртээ тэргїй ирээд Иргэний Зориг нам сууж байна гэж ойлгож байгаа. Зїгээр сая харин зїгээр намын дарга гэдэг утгаараа илїї мэдээлэл єгнє гэж байхгїй байх аа тийм ээ. За С.Оюун даргыг сонсъё. 
 
                С.Оюун: - За баярлалаа. Энэ тодорхой тулгамдсан асуудлуудаа шийдэхгїй ингээд удаад байгаа учраас бас гацаанаас гарч чадахгїй байгаад байна л даа. Жишээлбэл, УИХ-ын 7 дугаар тойрог дээр тоолно гэдэг шийдвэр гарчихаад байхад тойргийнх нь хорооны дарга нь, нарийн бичгийн дарга нь тоолохгїй гээд ингээд олон долоо хоног, сар гаруй тэр тогтоолоо биелїїлэхгїй байгаад байгаа учраас бас энэ гогцоо гараад байгаа. Жишээлбэл нэг тойрог дээр гарч байгаа нэг жишээ л дээ. Тэгээд их ноцтой зїйлийг бид олж мэдсэн. 7 сарын 2-ноос 3-нд хуралдсан тойргийн хорооны гишїїдийнх нь 80.0 хувь нь тоолно гэсэн шийдвэр гаргаад байхад 7 сарын 3-нд нь дарга, нарийн бичгийн дарга нь тоолохгїй гэдэг тогтоол хуурамчаар їйлдсэн байгаа. Тэрийгээ Сонгуулийн ерєнхий хороонд явуулсан байдаг. Тойргийн хорооны 11 гишїїний 9 нь тоолно гээд гараа єргєсєн байхад тоолохгїй гэсэн шийдвэр гарлаа гээд хууль бусаар хуурамч баримт бичиг їйлдээд Сонгуулийн ерєнхий хороонд явуулсан байдаг. За тэгээд дараа нь 7 сарын 14-нд хуралдахдаа тоолно гээд ингээд шийдвэр гаргасан. Ингээд одоо ийм улаан цайм хууль бус їйл ажиллагаа явуулаад байгаад тойргийн хорооны дарга, нарийн бичгийн даргаас болоод. Жишээлбэл, тэр 7 дугаар тойрог ингээд гацчихаад байгаа байхгїй юу. 
 
                Одоо Ардчилсан нам жишээлбэл 76 гишїїнээ єргєн бариа гээд шаардлага тавиад байдаг. Гэтэл жишээлбэл 7 дугаар тойрог дээр єргєн барих юм бол улаан цайм хууль зєрчсєн ийм їйлдэл болох гээд байгаа юм. Тэгэхээр энийг зїгээр олон тїмний сонорт хїргэе гэж бодож байна. Бид нар тэгээд хууль хяналтын байгууллага, цагдаад хандсан байгаа. Прокурорынхон шалгаж байгаа. Гэхдээ улаан цайм олонхи гишїїд нь тоолно гэсэн шийдвэрийг тоолохгїй гэж їйлдээд, найруулаад явуулж байгааг одоо би, бид їнэхээр ойлгохгїй байна. Сонгуулийн ерєнхий хороонд хандаад Б.Баттулга дарга маань ерєєсєє асуудлыг шийдэж єгч чадахгїй. Єє бид нар мэдэхгїй гээд ингээд ийм байдалтай л байгаад байна даа Ерєнхийлєгч єє. 
 
                Н.Энхбаяр: - За мэдээлэл єгєхєд ийм байна. Намын дарга гэдэг утгаараа С.Баяр дарга єгєх мэдээлэл, хэлэх їг бий юу? 
                
                /УИХ-ын гишїїн Э.Бат-Їїл микрофонгїй ярив./
                
                Н.Энхбаяр: - УИХ-ын анхдугаар чуулганы хуралдааны хэвийн нєхцєл байдлыг їргэлжлїїлэхэд ямар нэгэн байдлаар нєлєєлж байгаа субъект болгонд хандаж энэ шаардлагатай байгаа байдлыг ойлгуулж, парламентэд оруулж ирэх, гишїїд орж ирэх, тангараг єргєх хэвийн нєхцєл байдлыг хангаачээ гэдэг утгаар л хандаж байгаа юм. Зєвхєн намын дарга нарт хандсан юм биш гишїїн болгонд хандсан байгаа. Гишїїн болгонд хандсан. Урд ємнє нь ч гэсэн УИХ-д бол олонхи цєєнх гэж намын бїлгїїд байгуулагддаг. Одоо ч гэсэн тангараг єргєсний дараа байгуулагдана. Тэгэхээр бас нэг тал руу тэгж туйлшруулж, парламентэд намуудад ямар ч їїрэггїй юм шигээр єєрєє бас ингэж ярих нь бол яах вэ єнєєдєр єєрт чинь хэрэгтэй байж магадгїй гэхдээ їнэн хэрэг дээрээ парламент чинь олонхи цєєнхийн бїлгийн харьцаан дээр бас тогтож асуудлыг шийдэх дээр олонхи цєєнхийн байрыг яадаг шїї дээ. Тэр утгаараа ч гэсэн аль болохоор энэ чуулганыг хуралдуулах юмсан. Яг чуулганыг хуралдуулах юмсан. Тэгээд энэ чуулганыг хуралдуулахад л нєлєєлж байгаа бїх л одоо гишїїн ч байсан улс тєрийн байгууллага ч байсан бїгдэд нь хандаж энэ нєхцєл байдлыг бїрдїїлээчээ л гэж хїсэж байгаа илэрхийлэл байхгїй юу. 
 
                /УИХ-ын гишїїн Э.Бат-Їїл микрофонгїй ярив./
 
                Н.Энхбаяр: - Буруу жишиг биш. Їгїй тэгээд буруу жишиг юм бол тэгвэл намын дарга нарт нь бичсэн бичгийг нь хаашаа хажуу тийш нь хаяад тэгээд яг гишїїдэд нь бичигдсэн байгаа шїї дээ. Гишїїд нь тэгээд ороод ирэх хэрэгтэй шїї дээ Э.Бат-Їїл гишїїнээ. Гишїїдийг орж ирээч гэж бид бас урьсан шїї дээ. Тэгээд бас бїтэхгїй л байна шїї дээ. Тэгээд одоо яах ёстой юм. Би аль алинд нь хандахаас єєр арга байхгїй шїї дээ. Ямар нэгэн тийм бололцоог л дутуу їлдээж болохгїй гэдэг утгаар л би одоо, єєр хєшїїрэг надад байхгїй байна шїї дээ. Ер нь одоо энэ УИХ маань ч гэсэн хууль тогтоохдоо ямар ч хєшїїрэггїй ийм хуулиуд хийдэг. Хєшїїрэггїй хууль хийхдээ бол цаанаа хариуцлага тооцох эзэн байхгїй ийм хууль хийчихдэг. Тэгээд ерєєсєє хурлаа хуралдуулъя гээд байхаар бїрдїїлэх нєхцєл байдлыг бїрдїїлэх ямар ч хєшїїрэг байхгїй. Би тэгээд аргаа ядаад намуудад нь, гишїїдэд, ерєєсєє УИХ-д орж ирэх ёстой бїх тэр субъектїїд нь хандаж л бичиг бичээд суухаас єєр хєшїїрэг надад байхгїй байна шїї дээ Э.Бат-Їїл гишїїнээ. Тэрийг бас єєрєє ойлгож байгаа шїї дээ. 
 
                Бид нар бїгдээрээ л хамтран ажиллаж энэ хурлын зааланд л бїгдээрээ орж ирэх л нєхцєлийг бїрдїїлэхийн тєлєє ажиллая л даа. Тэр утгаараа л тэр бичиг явж байгаа юм. 
 
                Їгїй ээ. Намынхаа нэрийн ємнєєс Ардчилсан намынхан тухайн єдєр, бид энэ хуралд оролцохгїй гэж намын дарга нь хэлээд гараад явсны дараа тэр намд нь ч хандах, гишїїдэд нь ч хандах ажил явагдаж байна шїї дээ. Тийм учраас л. Тїїнээс зїгээр Ц.Элбэгдорж гэдэг хїн ганцаараа ч юм уу, эсвэл Э.Бат-Їїл гэдэг хїн ганцаараа гараад явчихсан байвал юу гэж би араас нь тэгж хєєцєлдєх вэ. Єєрт нь зїгээр хандана. Тїїнээс нам гэж би ерєєсєє ярихгїй шїї дээ. Тэгэхээр огт намыг їгїйсгэсэн, эсвэл хэтэрхий намыг дєвийлгєсєн аль ч їйл ажиллагаа явагдахгїй байгаа. Ерєєсєє л энэ Их Хурлын хуралдааны танхимд л гишїїд орж ирэх нєхцєл бололцоог бїрдїїлэхэд нєлєєлж болох субъект болгонд л хандах, ухааруулах, ойлгуулах шаардах ажил л явагдаж байгаа, Э.Бат-Їїл гишїїн ээ. 
 
                За С.Баяр дарга. Зїгээр намын дарга гэдэг утгаараа. Би тїрїїч гэсэн Ц.Элбэгдорж дарга, С.Баяр дарга, С.Оюун дарга нарт їг єгч байсан. Зїгээр яах вэ мэдээлэх гэдэг утгаараа, байр сууриа илэрхийлэх гэдэг утгаараа намын дарга нарт хэлэх зїйл байвал хэлье гэсэн ийм л зарчим барьж байсныгаа л би хэлсэн юм. Тїїнээс биш огт їг хэлэхийг сонсоогїй, бодоогїй гэж тэгж бас мушгиж болохгїй. 
 
                Аль алинд явуулчихаад байна шїї дээ, Э.Бат-Їїл гишїїн ээ. Юу гэж нэгийг нь дєвийлгєж авчихаад л тэгээд л их том том мэдэгдэл хийгээд байгаа юм бэ. Аль алинд нь л явууллаа шїї дээ. Намд чинь ч явууллаа. Тэгээд тийм мундаг юм бол тэр нам чинь хурал хаяж гарч байхад єєрєє їлдэхгїй яасан юм бэ? Энийгээ яриад. Єєрєє л гараад яваа биз дээ. Тэгээд одоо єнєєдєр хэнийг буруутгах гээд байгаа юм бэ? Ямар ч хариуцлага тооцох аргагїй, механизмгїй, хєшїїрэггїй хууль хийж хаячихаад. Бусад орнуудад ийм юм болдог юм билээ. Тэгээд 1 сар болсны дараа ингээд гацаад байвал дахин сонгууль зарлачихдаг юм билээ. Их амархан шийддэг юм билээ шїї дээ. Манайх тийм бололцоо байхгїй. Ерєнхийлєгчид ямар ч бололцоо байхгїй. Та нар бїгдээрээ нийлж загнах л ийм хуультай. Дайрах. Тэгээд л би тэрэнд нь тааруулж бас бїгдийг нь гомдоочихгїйн тулд намуудад нь ч, гишїїдэд нь ч бичиг явуулаад л. Тэгээд энд орж ирж загнуулаад л. Тэгээд тэр гишїїд чинь бичиг явуулчихаар болдог юм бол тэгээд хаана байгаа юм бэ тэр гишїїд чинь. Тэр намууд чинь явуулаад хаана байгаа юм бэ тэр гишїїд чинь. Тэгээд аль аль талаасаа ажиллаач дээ. Энд намайг орж ирж загнах хамгийн амархан шїї дээ. Ямар ч хєшїїрэггїй хїнийг. Хєшїїргээ єгчих. Бїгдийг чинь хєєгєєд оруулаад ирье. Хаа байна. Тэр хєшїїргээ одоо хуулиараа гаргачих л даа. Тїрїїчийн Их Хурал нь хуралдаад ч юм уу. Хийгээ ч дээ хуулиа. Ямар ч хууль байхгїй байна шїї дээ. Нэг бичиг л явуулдаг хїн. Тэр дуртай нь орж ирж загнадаг. Тийм хачин тэнцвэргїй, ойлгомжгїй байдлыг битгий бий болгоод байгаачээ. Єєрєє энд надтай хэрэлдэж сууснаас Ц.Элбэгдорж даргатай очоод дагуулаад ороод ирээ ч дээ. Надтай хэрэлдэх амархан байгаа биз. Би чинь бас хамаагїй хэрэлдэж чаддаггїй хїн шїї дээ. Тийм учраас та бїхний юу ч хэлж байсан тэвчээд л суухаас єєр аргагїй байдаг юм. Тэрийг их далимдуулах юм байна шїї дээ та нар чинь бас. Тэгээд одоо би чинь сар гаруй тэвчиж тэвчиж байгаад єнєєдєр тэвчээр алдаж байх шиг байна. 
 
                Тэгэхдээ їнэхээр нєхєд минь, аль ч нам нь орж ирж чаддаг бол ороод ирээчээ. Орж ирэхгїй бол яагаад орж ирэхгїй байгаа гэдгээ ард тїмэндээ тайлбарлаачээ. Миний їїрэг бол намуудыг ч шахна, гишїїдийг нь ч шахна. Орж ирцгээ. Тангарагаа єргєцгєє. Тэр асуудлаа ярьцгаа. Эсвэл хєшїїргийг нь надад єгчих. Оруулж ирэхгїй бол та ингэчих. Тэр хуулиа хийгээд єгчих. Би ёстой тэрийг нь хуулийнхаа дагуу бїгдийг нь оруулаад ирье. Хуульд ямар ч хєшїїрэг байхгїй байна шїї дээ. Ерєнхийлєгчид. Ямар хєшїїрэг надад байгаа юм бэ. Бичиг л явуул. Бичиг явуулсныхаа тєлєє загнуулж байна шїї дээ. Бичиг явуулах ч эрх байхгїй. Чи ер нь ямар ч эрх байхгїй. 
 
                Ямар ч хєшїїрэг байхгїй байна шїї дээ. 
 
                Тэгж ярих юм бол Э.Бат-Їїл гишїїнээ ийм юм билээ шїї дээ. Анхдугаар чуулганыг зарлахдаа, товыг нь тогтоохдоо Ерєнхийлєгч улс тєрийн намуудтай зєвшилцєж тогтоодог юм билээ. Тэр утгаараа би С.Баяр даргатай, Ц.Элбэгдорж даргатай, С.Оюун даргатай тэр зєвшилцєл, тэр товыг тогтоолцсон. Тэр утгаараа ч гэсэн энэ нам, Их Хурлын гишїїн аль алинтай нь харьцахаас єєр аргагїй юм билээ. Энийг та бїхэн маань ойлгоочээ. Энд орж ирж миний бичиг явуулсныг буруутгана гэж ярьж байхын оронд орж ирээд л сууцгаах хэрэгтэй. Орж ирж чадахгїй бол шалтгаанаа тайлбарла. Тэгээд тэр шалтгаанаа хоёр талаасаа, гурван талаасаа, дєрвєн талаасаа ярьцгаа. Тэгээд нэг тодорхой ойлголтод хїрээд, зєвшилцєлд хїрээд орж ирцгээ. Тэгээд тангарагаа єргєцгєє. Тэгээд улс орноо цаашаа авч явъя. 
 
                Одоо ёстой жинхэнэ хєшїїрэг байна. Микрофон єгдєггїй. Єєрєєр хэлбэл дэг зєрчиж болохгїй гэсэн хєшїїрэг байна шїї дээ. Би тэгэхээр яг тэр хєшїїргийнхээ дагуу л ажиллана. Єєр надад хєшїїрэг єгчих. Тэр Их Хурлын гишїїдийг оруулж ирдэг. Яг тэрний дагуу ажиллая. Хуулийн дагуу л би ажиллая. Би ерєєсєє хуулиас гадуур алхам хийхгїй байгаа. Нэг ч алхам хийхгїй байгаа. Яг л хуульд захирагдаж ажиллаж байгаа. Монгол Улсын Ерєнхийлєгч тэгэхээс єєр арга байхгїй. Тэр хууль нь єєрєє хєшїїрэггїй юм билээ. 
 
                /УИХ-ын гишїїн Б.Батбаяр микрофонгїй ярив/.
 
                /УИХ-ын гишїїн Э.Бат-Їїл микрофонгїй ярив/.
 
                Н.Энхбаяр: - Тэгэхээр байдлыг бид хаа хаанаа ойлгож байгаа. Тэгэхээр одоо аливаа асуудлыг урд урдаасаа харж байгаад, бие биенийхээ єєдєєс алхаж байгаад л шийдэх ёстой. Хувь хїмїїс Их Хурлын гишїїд гэдэг утгаараа шийдэх її, намууд урд урдаасаа алхаж шийдэх її. Ямар ч гэсэн гарц олцгоо. Намууд ч гэсэн идэвхтэй ажиллаач. Гишїїд ч гэсэн єєрсдєє идэвхтэй ажиллаач. Тэгээд Их Хурлын анхдугаар чуулганы хуралдааныг хэвийн нєхцєлд явуулах нєхцєлийг бїрдїїлээчээ гэж одоо би бїгдээс нь хїсэж байна. 

